
Vendimi

"NE EMER TE REPUBLIKES"

Gjykata e Rrethit Gjygésor Tirané, e pérbéré pre;j:
Gjyqtar Besnik HOXHA

Me pjesmarjen e prokurorit Enklid Gjini, asistuar nga sekretare Florinda
Nushi, sot me date 18-10-2021, mori ne shqyrtim ne séance gjyqesore publike
ceshtjen penale ne ngarkim:

TE PANDEHURIT: Mustafa Idrizi, i biri Luan-it dhe Klodianés, i
datelindjes 16.07.2002, lindur dhe banues né rrugén
“5 Maji” Tirane, me kombesi dhe shtetesi shqiptare,
me arsim té mesém, i dénuar mé paré, me masé
sigurimi “arrest né burg”. Mbrojtur né€ gjykim nga
Av.Dortila Cano me Nr.6199 license , caktuar
kryesisht nga gjykata.

AKUZUAR: Pér veprén penale té “Prodhimit dhe shitjes sé
narkotikeve” parashikuar nga Neni 283/1 i Kodit
Penal.

Gjykata pasi pranoi kérkesén pér gjykim té shkurtuar, administroi provat,
dégjoi konkluzionet pérfundimtare té Prokurorit, i cili kérkoi: 1. Deklarimin
fajtor t€ pandehurit Mustafa Idrizi, pér vepren penale té “Prodhimit dhe
shitjes lendeve narkotike”, parashikuar nga Neni 283 /1 i K.Penal dhe denimin
e tij me 5 (pesé€) vjet burgim si dhe aplikimin e nenit 406 te K.Pr.Penale;

Av. D.Cano, e cila kérkoi dénimin e té pandehurit Mustafa Idrizi nén
minimumin e parashikuar né ligj; I pandehuri M.Idrizi, dakort me avokaten;

si deklaroi t€ mbyllyr shqyrtimin gjyqésor dhe bisedoi céshtjen né térési .
VEREN se:

Se, Prokuroria e Rrethit Gjygsor Tirané i éshté drejtuar
Gjykatés me kérkesén Nr.2234 Akti, daté 06.08.2021 regjistrimi me objekt :
Dérgimin né gjyq té céshtjes penale qé i pérket procedimit penal
Nr.3959/2021 né ngarkim té pandehurit Mustafa Idrizi, akuzuar pér veprén
penale té “Prodhim, shitje té léndéve narkotike “, parashikuar nga neni283/1
i K.Penal duke i bashkalidhur kérkesés edhe aktet dhe provat qé pérmban
fashikulli pér gjykim.



Me vendimin Nr.2234 akti, dt. 06.08.2021, té gjyqtarit té seances
paraprake éshté vendosur qé ceshtja té dérgohet pér gjykim.

Né seancén paraprake i pandehuri kérkoi gjykim té shkurtuar né bazé
té neneve 332/c/3 dhe 403 te K.Pr.Penale.

Gjykata pasi degjoi parashtrimin e prokurorit, e pranoi kerkesén e té
pandehurit pér gjykim té shkurtuar né baze té nenit 405/6 té K.Pr.Penale,
pasi cmon se ¢éshtja zgjidhet né gjéndjen qé jané aktet dhe zhvilloi gjykimin
sipas kérkesave té kétij neni, pra duke u bazuar né gjendjen gé jané aktet.

Megjithate ka rezultuar plotesisht e provuar se :

Meé date 01.06.2021, rreth ores 19:20, punonjésit e policisé sé Sektorit

té forcés sé posacme "Shqgiponja", duke patrulluar né ambjentet e Spitalit
Ushtarak kané paré dy persona, te cilet quheshin Mustafa Idrizi dhe Denis
Gjana. Né moment qé jané afruar punonjesit e policise kéta dy shtetas kané
filluar té béjné 1&vizje té€ dyshimta. Gjaté kontrollit té shtetasit Mustafa Idrizi,
né xhepin e bluzés i éshté gjendur njé qese e verdhé, brenda sé cilés kishte
material bimor me aromé dhe karakteristika si ajo e 1éndés narkotike
Cannabis Sattiva. Pér kété arsye éshté béré shoqérimi i té dy personave né
ambjentet e policisé.
Pasi u be sekuestrimi i 1éndés s€ dyshuar narkotike té llojit Cannabis Sativa
u bé peshimi i saj dhe rezultoi me peshé té pérgjithshme me amballazh 6.8
(gjashte pike tete) gram, e cila pas peshimit u fut né gesen e provave me
Nr.UNIK. A20002429.

Shtetasi Mustafa Idrizi éshté pyetur né cilésin e personit ndaj té cilit

zhvillohen hetime pér veprén penale “Prodhim dhe shitje narkotikesh”,
parashikuar nga neni 283 / 1 i K. Penal dhe ka deklaruar se 1énda narkotike
qé i éshté gjetur me vete €shté e tij, e ka pasur pér pérdorim vetjak, pasi éshté
pérdorues i 1€éndés narkotike prej rreth 2 vitesh.
Pasi u be sekuestrimi i lendes se dyshuar narkotike te llojit Cannabis Sattiva
u bé peshimi i saj dhe rezultoi me peshe té pérgjithshme me amballazh 6.8
(gjashte pike tete) gram, e cila pas peshimit u fut né gesen e provave me
Nr.UNIK. A20002429.

Sipas Aktit te ekspertimit kimik te materialit bimor té sekuestruar me
Nr.5859 dt.17.06.2021 ka rezultuar se pesha e materialit bimor pa ambalazh
éshté 4.999 gr. éshté produkt herbal bime cannabis sativa L.

Po késhtu me aktin toksikologjiko - ligjor nr.1256 dt. 10.06.2021 ka
rezultuar se “ né urinén e shtetasit Mustafa Idrizi nuk u zbulua prania e
produkteve té kanabinoidike té metabolizmit té bimés cannabis sativa L né
organizmin e njeriut”.

Né kéto rrethana i pandehuri Mustafa Idrizi nuk éshté pérdorues I
léndés narkotike, por ai e mbante né ményré té kundraligjshme l&€ndén
narkotike , mbi bazén e té cilave lind dyshimi se ai u shet 1€éndé narkotike
personave té ndryshém, té gjitha kéto indicje jané té réndésishme dhe né
péputhje me njéra tjetrén pér té€ nxjerré ekzistencén e faktit qé l€énda narkotike
mbahej nga i pandehuri me géllim pér ta shitur.

Akuzat né ngarkim té pandehurit Mustafa Idrizi jané provuar si gjate
hetimeve paraprake ashtu edhe né séance gjygesore me administrimin e
proces-verbalit té€ sekuestrimit té provés materiale dt.01.06.2021, proces-
verbal i arrestimit né flagrancé dt.01.06.2021, akt — ekspertimi kimik i 1éndés
Nr.5859 dt.17.06.2021, akti ekspertimit toksikologjik-ligjor nr.1256
dt.10.06.2021, proces verbal i kontrollit te vendeve né banesén e shtetasit



M.Idrizi dhe né térési aktet té ndodhura né fashikullin e procedimit penal
Nr.3959 te vitit 2021, té cilat si u moren pér shqyrtim u administruan né
dosje dhe gé né referim té€ vendimit unifikues te Gjykates se Larte, nr. 2,
date 29.01.2003, duke zbatuar gjykimin e shkurtuar, dosja e prokurorit
kthehet ne dosje gjygesore.

Pér sa mé sipér gjykata cmon se i pandehuri ka konsumuar plotesisht
elementet e veprés penale, pér té cilén ai akuzohet. Késhtu si subjekt i veprés
penale €shté i pandehuri Mustafa Idrizi. Ai éshté madhor dhe ka mbushur
moshén pér pérgjegjési penale pér veprén e kryer.

Gjate hetimit si dhe gjate ketij gjykimi, asnje dyshim nuk éshté shfaqur,

ai éshté i pérgjegjshém pér té kuptuar se po shkelte ligjin penal shqiptar, duke
mbajtur dhe shitur lénde narkotike. Nga pikepamja e anés subjektive, i
pandehuri ka vepruar me dashje té drejtpérdrejt, me qéllim mbajtjen, shitjen
dhe shpérndarjen e 1éndés narkotike .
Objekti i veprés penale qé€ ka kryer i pandehuri Mustafa Idrizi jané
marrédheniet juridike té vecanta té vendosura né ligjin penal, me gellim pér
té siguruar jetén dhe shéndetin e njerézve, e cila gézon nje mbrojtje té vecante
nga legjislacioni yné penal. Né rastin konkret objekt i kétij gjykimi, Gjykata
krahas véshtrimit té pérgjithshém dhe teorik qe parashikohet pér kéto vepra
penale, mban né konsiderate dhe cmon edhe subjektin e késaj vepre penale
si dhe rrethanat e kryerjes sé saj.

Megjithaté né llojin dhe masén e dénimit ndaj kétij t€ pandehuri Gjykata
mban parasysh sic u spjegua dhe me lart, rrethanat rénduese dhe lehtésuese
pér té . Keshtu Gjykata krahas rrethanave rénduese qe parashikon kryerja e
veprés penale mban parasysh si rrethana lehtesuese pér té€ pandehurin faktin
qé ai tregoi pendim té thelle, moshén e tij et;j.

Nisur nga sa mé siper gjykata cmon se lloji i dénimit i kérkuar nga
prokurori éshté i pérshtatshém pér kéta té pandehur.

PER KETO ARSYE:
Mbeshtetur ne nenet 384 e 390 te Kodit Pr. Penale Gjykata

VENDOSLI

1.Deklarimin fajtor té pandehurit Mustafa Idrizi, pér veprén penale té
“Prodhimit dhe shitjes té narkotikeve”, parashikuar nga neni 283/1 K.Penal
dhe né bazé té késaj dispozite e dénon até me 5 (pes€) vjet burgim .

- Né aplikim te nenit 406/1 K.Pr.Penale mases se mesiperme i zbritet 1/3 e
saj dhe pérfundimisht e dénon té€ pandehurin Mustafa Idrizi, me 3 (tre) vjet
e 4 (kater) muaj burgim .

- Vuajtja e dénimit fillon nga dt.01.06.2021 dita arrestimit né flagrancé,
duke urdhéruar ge kjo vuajtje te kryhet ne nje nga Burgjet e Sigurise
Zakonshme.

-Né baze te nenit 190/1 pika ”c” K.Pr.Penale provat materiale te
sekuestruara, l€nda narkotike té asgjésohet .
-Shpenzimet gjygesore dhe ato proceduriale i ngarkohen té pandehurit.
- Kundér vendimit lejohet ankim brenda 15 ditéve né Gjykatén e Apelit Tirané,



duke filluar ky afat nga e nesérmja e njoftimit t€ vendimit.
U shpall sot me Tirané daté 18-10-2021.

SEKRETARE
GJYQTARI

Florinda NUSHI
Besnik HOXHA

SHPENZIMET GJYQESORE
Taksa njoftimit 4x150 leke
Taksa avokatit 4 000 leke
Shpenzimet proceduriale nuk ka te evidentuar



